
తెయూను సందర్శించిన ఎస్సీ, ఎస్టీ కమిషన్ ఛైర్మన్
అక్షరటుడే, తెయూ క్యాంపస్: 
తెలంగాణ యూనివర్సిటీని రాష్ట్ర 
ఎస్సీ, ఎస్టీ కమిషన్ ఛైర్మన్ బక్కి 
వెంకటయ్య సందర్శించారు. 
ఎస్సీ, ఎస్టీ అధ్యాపకులు, టుటా 
ప్రతినిధులు వెంకటయ్యను కలిసి 
తమ సమస్యలు వివరించారు.  
యూనివర్సిటీ ప్రాంగణంలో అంబేద్కర్  విగ్రహాన్ని  ప్రతిష్టా పించేందుకు 
చర్యలు తీసుకోవాలని వీసీ ఆచార్య యాదగిరిరావు, రిజిస్ట్రా ర్ యాదగిరికి 
సూచించారు. అనంతరం వివిధ సమస్యలపై విద్యార్థు లు, నాన్ టీచింగ్ 
ఉద్యోగులు ఛైర్మన్​కు వినతిపత్రాలు ఇచ్చారు.

విద్యార్థు ల బంగారు భవిష్యత్తు కు బాటలు 
వేయాలి: ప్రభుత్వ సలహాదారు సుదర్శన్ రెడ్డి
అక్షరటుడే, నిజామాబాద్​ సిటీ: ప్రభుత్వ పాఠశాలల్లో  నిష్ణా తులైన 
ఉపాధ్యాయులు ఉన్నారని, నాణ్యమైన విద్యను బోధించడం ద్వారా 
విద్యార్థు ల బంగారు భవిష్యత్తుకు బాటలు వేయాలని రాష్ట్ర ప్రభుత్వ 
సలహాదారు పి.సుదర్శన్ రెడ్డి సూచించారు. కలెక్టరేట్​లో బుధవారం 
విద్యాశాఖ పనితీరుపై సమీక్ష నిర్వహించారు. జిల్లా లో ఉత్తీర్ణత 
మెరుగుపడిందని, ఇదే స్పూర్తితో కృషి చేస్తూ నూటికి నూరు శాతం 
ఉత్తీర్ణత నమోదయ్యేలా చొరవ చూపాలన్నారు. కలెక్టర్ ఇలా 
త్రిపాఠి మాట్లా డుతూ, విద్యా రంగంలో నిజామాబాద్ జిల్లా  పనితీరు 
సంతృప్తికరంగా ఉందన్నారు. ప్రభుత్వ బడులలో విద్యార్థు లు ప్రవేశాల 
విషయంలో రాష్ట్రంలో నిజామాబాద్ జిల్లా  ఐదవ స్థా నంలో ఉందని 
తెలిపారు. అనంతరం ఎస్సెస్సీలో టాపర్లు గా నిలిచిన విద్యార్థు లను 
సన్మానించారు. వారికిసుదర్శన్ రెడ్డి రూ. 5వేల చొప్పున నగదు 
అందించారు.  ఉర్దూ  అకాడమీ ఛైర్మన్ తాహెర్ బిన్ హందాన్, రాష్ట్ర 
వ్యవసాయ కమిషన్ సభ్యుడు గడుగు గంగాధర్, అదనపు కలెక్టర్ 
భుజంగరావు, ట్రెయినీ కలెక్టర్ సురేష్, నుడా ఛైర్మన్ కేశ వేణు, జిల్లా  
అంతిరెడ్డి రాజిరెడ్డి, శేఖర్ గౌడ్, డీఈవో అశోక్ పాల్గొ న్నారు.

ప్రమాద బాధితులకు సాయంచేసి 
‘పీఎం రహవీర్​’గా గుర్తింపు పొందండి
అక్షరటుడే, నిజామాబాద్​ క్రైం: రోడ్డు  
ప్రమాదాల జరిగినప్పుడు భయపడకుండా 
బాధితులకు సత్వర వైద్యసాయం 
అందేవిధంగా కృషిచేసి నిండు ప్రాణాన్ని 
కాపాడాలని సీపీ సాయిచైతన్య పేర్కొన్నారు. 
బాధితులకు రూ.1.5 లక్షల వరకు ఉచిత 
క్యాష్‌లెస్ వైద్యం లేదా ప్రమాదం జరిగిన తేదీ 
నుండి గరిష్టంగా ఏడు రోజుల వరకు ఉచిత 
చికిత్స అందిస్తారని తెలిపారు. జిల్లా  పైలట్​ 
ఆస్పత్రులుగా మనోరమ హాస్పటల్​, ప్రగతి 
హాస్పటల్​ ఉన్నాయన్నారు.  క్షతగాత్రులను  
సమీప ఆసుపత్రికి తరలించి చికిత్స అందేలా 
చేసిన వ్యక్తిని “రహ్-వీర్”గా గుర్తించి కేంద్ర 
ప్రభుత్వం రూ.25 వేల ప్రోత్సాహకం 
అందిస్తుందన్నారు.  

నెలలో రూ.21లక్షల 
విలువైన ఫోన్ల రికవరీ : ఎస్పీ
అక్షరటుడే, కామారెడ్డి : గడిచిన నెలరోజుల్లో  
రూ.21.76 లక్షల విలువైన ఫోన్లను రికవరీ 
చేశామని ఎస్పీ రాజేష్ చంద్ర తెలిపారు. 
బుధవారం జిల్లా  పోలీసు కార్యాలయంలో 
మొబైల్స్ రికవరీ చేసిన సిబ్బందిని ఎస్పీ 
అభినందించారు. బాధితులకు త్వరితంగా 
న్యాయం అందించే ఉద్దేశంతో ఇన్‌స్పెక్టర్ 
సంపత్ పర్యవేక్షణలో ఆర్‌ఎస్సై బాలరాజు, 
ఐదుగురు కానిస్టేబుళ్లతో ప్రత్యేక సాంకేతిక 
బృందాన్ని ఏర్పాటు చేసినట్లు  చెప్పారు. 
ఈ బృందం ఆధునిక సాంకేతికతను 
ఉపయోగించి ప్రతినెలా సగటున 100కు 
పైగా మొబైల్ ఫోన్లను రికవరీ చేస్తోందని 
కొనియాడారు. గత 30 రోజుల్లో  నిర్వహించిన 
ప్రత్యేక డ్రైవ్‌లో రూ.21.76 లక్షల రూపాయల 
విలువైన 136 ఫోన్లను గుర్తించి స్వాధీనం 
చేసుకున్నామని తెలిపారు. 

ఎన్యుమరేషన్ ఫారాలను 
త్వరితగతిన సమర్పించాలి : కలెక్టర్
అక్షరటుడే, ఇందూరు: ఓటరు 
జాబితా ప్రత్యేక సమగ్ర సవరణ 
(ఎస్ఐఆర్)లో భాగంగా 
ఎన్యుమరేషన్ ఫారాలను ప్రజలు 
త్వరగా బీఎల్​వోలకు అందజేయాలని 
కలెక్టర్​ పేర్కొన్నారు. ఈ మేరకు 
బుధవారం ప్రకటన విడుదల 
చేశారు. ఎన్యుమరేషన్​ ఫారాలను 
వివరాలను డిజిటలైజ్ చేయాల్సి 
ఉన్నందున ఫారాలను వెంటనే తిరిగి 
ఇచ్చేయాలని కలెక్టర్​ కోరారు. అంతేకాకుండా ఆబ్సెంట్, షిఫ్టెడ్, 
డెత్/డిలీటెడ్ (ఏఎస్డీ) ఓటర్ల జాబితాను సైతం రూపొందించాల్సి 
ఉన్నందున చివరి నిమిషం వరకు వేచి చూడకుండా వెంటది వెంట 
ఎన్యుమరేషన్ ఫారాలను బీఎల్​వోలకు అందించాలని సూచించారు. 
ప్రత్యేకించి నిజామాబాద్ అర్బన్ నియోజకవర్గం పరిధిలోని ఓటర్లు  
ఫారం అందజేసే విషయంలో తాత్సారం చేయవద్దని సూచించారు. 
ఎన్యుమరేషన్ ఫారం అందించకపోతే ఓటరు జాబితా నుంచి పేరు 
గల్లంతు అవుతుందని తెలిపారు. ఒకవేళ ఎవరికైనా గత 2002 
ఎస్ఐఆర్ వివరాలు తెలియకపోతే సర్కిల్ వారీగా నెలకొల్పిన 
హెల్ప్ డెస్క్​ను, లేదా బీఎల్​వోలను సంప్రదించాలని సూచించారు. 
అయినప్పటికీ వివరాలు తెలియని పక్షంలో ప్రస్తుత ఓటరు జాబితా 
వివరాలు పొందుపర్చి ఫారం సమర్పించవచ్చని అన్నారు. అలాంటి 
వారి పేరు కూడా ముసాయిదా ఓటరు జాబితాలో చేర్చబడుతుందని 
తెలిపారు. వారికి ఎన్నికల రిటర్నింగ్ అధికారి (ఈఆర్వో) నోటీసు 
జారీ చేసి హియరింగ్​కు పిలుస్తారన్నారు. బూత్ లెవెల్ ఏజెంట్లు  
క్షేత్రస్థా యిలో ఉంటూ క్రియాశీలక పాత్ర పోషించాలన్నారు. 

17న ఇందూరు రణభేరి : దినేష్​ కులాచారి

అక్షరటుడే, ఇందూరు: పెండింగ్‌లో ఉన్న ఫీజు రీయింబర్స్​మెంట్​ బకాయిల విడుదల కోసం 17న 
‘ఇందూరు రణభేరి’ నిర్వహించనున్నట్లు  బీజేపీ జిల్లా  అధ్యక్షుడు దినేష్ పటేల్ కులాచారి అన్నారు. 
బీజేపీ కార్యాలయంలో  విలేకరుల సమావేశంలో ఆయన మాట్లా డారు. రాష్ట్ర ప్రభుత్వం ఫీజు బకాయిలు 
విడుదల చేయడంలో చూపిస్తున్న నిర్లక్ష్య వైఖరిపై తీవ్రస్థా యిలో ధ్వజమెత్తారు. పెండింగ్‌లో ఉన్న ఫీజు 
బకాయిలను వెంటనే విడుదల చేయాలని డిమాండ్ చేస్తూ 17న ఉదయం 10 గంటలకు, ధర్నాచౌక్ 
(పాత కలెక్టరేట్) వద్ద కార్యక్రమాన్ని నిర్వహిస్తున్నట్లు  ప్రకటించారు. ఈ కార్యక్రమానికి ఎంపీ అర్వింద్​
, ఎమ్మెల్యే ధన్​పాల్​ సూర్యనారాయణ గుప్తా, ఆర్మూర్ ఎమ్మెల్యే పైడి రాకేష్ రెడ్డి ముఖ్య అతిథులుగా 
హాజరుకానున్నారని తెలిపారు. ప్రభుత్వం సకాలంలో నిధులు విడుదల చేయకపోవడంతో ప్రస్తుతం రూ. 
11,000 కోట్ల బకాయిలు పేరుకుపోయాయని ఆగ్రహం వ్యక్తం చేశారు. స్వయంగా సీఎం విద్యాశాఖ 
మంత్రిగా ఉండి కూడా, గ్రీన్ ఛానల్ ద్వారా ప్రతి నెలా ఫీజులు చెల్లిస్తామని ఇచ్చిన హామీని ఎందుకు 
అమలు చేయడం లేదని ప్రశ్నించారు. ఈ సమావేశంలో బీజేపీ జిల్లా  ప్రధాన కార్యదర్శులు పోతంకర్ 
లక్ష్మీ నారాయణ, నాగోళ్ల లక్ష్మీ నారాయణ, బీజేవైఎం తెలంగాణ రాష్ట్ర కోశాధికారి అమంద్ విజయ్ 
కృష్ణ, కార్పొరేటర్ శ్రవణ్, బీజేపీ ఐటీ కార్యదర్శి పిల్లి శ్రీకాంత్,బీజేపీ నాయకులు అంబదాస్ రావు, 
యువమోర్చా జిల్లా  ఉపాధ్యక్షుడు వంశీ గౌడ్, విపుల్ రావు, రాజ్ గణేష్, రాకేష్, బీజేపీ, బీజేవైఎం 
నాయకులు పాల్గొ న్నారు.

ఎల్లలు దాటుతున్న ఇందూరు బియ్యం.. 
యూకేకు ఎగుమతులు ప్రారంభించిన కలెక్టర్​

అక్షరటుడే, నిజామాబాద్ సిటీ : జిల్లా  నుంచి యునైటెడ్ కింగ్‌డమ్​ (యూకే)కు బియ్యం ఎగుమతులు 
మొదలయ్యాయి. ఈ మేరకు బుధవారం నిజామాబాద్​ కలెక్టర్​ ఇలా త్రిపాఠి జెండా ఊపి ఎగుమతులను 
ప్రారంభించారు. భారత్, యూకే మధ్య అమల్లో కి వచ్చిన సమగ్ర ఆర్థిక, వాణిజ్య ఒప్పందం ప్రకారం..
నగరంలోని గజానన్ రైస్ మిల్ యాజమాన్యం యునైటెడ్ కింగ్‌డమ్‌కు బియ్యం ఎగుమతులకు అధికార 
యంత్రాంగం నుంచి అనుమతులు సాధించింది. ఈ మేరకు గజానన్ రైస్​మిల్​ నుంచి యూకేకు 
ఎగుమతి అవుతున్న సోనా మసూరి ఎక్స్​పోర్ట్​ క్వాలిటీ బియ్యం నిల్వలతో కూడిన వాహనాలను కలెక్టర్​ 
ప్రారంభించారు. అనంతరం కలెక్టర్ మాట్లా డుతూ.. సీఈటీఏ అమలుతో భారతీయ వ్యవసాయ 
ఉత్పత్తులకు అంతర్జా తీయ మార్కెట్లలో మరింత ప్రాధాన్యత లభిస్తోందని తెలిపారు. యూకేకు బియ్యం 
ఎగుమతులు ప్రారంభం కావడం జిల్లా కు గర్వకారణమని కలెక్టర్​ అన్నారు. అంతర్జా తీయ ప్రమాణాలకు 
అనుగుణంగా నాణ్యమైన బియ్యాన్ని ఉత్పత్తి చేయాలని సూచించారు. జిల్లా  వ్యవసాయ శాఖ అధికారి 
వీరస్వామి, ఉద్యానవన శాఖ అధికారి శ్రీనివాస్, గజానన్ రైస్ మిల్ ప్రతినిధి హితేష్ తదితరులు 
పాల్గొ న్నారు.

సీఎంఆర్​ లక్ష్యాలను పూర్తి చేయాలి
అక్షరటుడే, ఇందూరు: జిల్లా లో సీఎంఆర్​ లక్ష్యాలను పూర్తిచేయాలని.. రైస్​మిల్లర్లు  
సీఎంఆర్​ సరఫరాలను వేగవంతం చేయాలని సివిల్​ సప్లయిస్​​ డైరెక్టర్​ సత్యనారాయణ 
పేర్కొన్నారు. కలెక్టరేట్​​లో బుధవారం సివిల్​ సప్లయ్​ శాఖ, ఫుడ్​ కార్పొరేషన్​ ఆఫ్​ 
ఇండియా అధికారులు, రైస్​మిల్లర్స్​ అసోసియేషన్లతో ఆయన సమీక్ష నిర్వహించారు. 
సివిల్​ సప్లయిస్​​ డైరెక్టర్ మాట్లా డుతూ.. రైస్​మిల్లర్లు  ఎఫ్​సీఐకి కస్టమ్ మిల్డ్  రైస్ 
(సీఎంఆర్​)  సరఫరా చేస్తున్న పురోగతిపై ఆరా తీశారు. రబీ 2022–-23 ధాన్యం వేలం 
విక్రయాల ఆదాయం జమ చేయడంపై ఆయన అధికారులతో చర్చించారు. ఎఫ్​
సీఐ గోదాముల్లో  నిల్వ స్థలం లభ్యత, సీఎంఆర్​ సరఫరాపై మిల్లర్లు  ఎదుర్కొంటున్న 
సమస్యలపై ఆరా తీశారు. సీఎంఆర్​ సరఫరాలను ఎప్పటికప్పుడు పరిశీలిస్తామని.. ఎఫ్​
సీఐ మిల్లర్లతో సమన్వయం చేసుకుని అడ్డంకులను పరిష్కరించాలని అధికారులకు 
ఆయన సూచించారు. సమీక్షలో అదనపు కలెక్టర్ భుజంగరావు,  డీసీవోలు, డీఎంలు 
పాల్గొ న్నారు. 

ఎమ్మెల్యే వేముల ప్రశాంత్​రెడ్డి దీక్ష చేస్తానని ప్రక-
టించడంతో పోలీసులు వేకువజామునే ఆయనను 

గృహనిర్బంధం చేశారు. దీంతో ఇరు పార్టీల నేతల 
మధ్య ఆరోపణలు, ప్రత్యారోపణలతో నియోజకవర్గంలో 
రాజకీయ సెగ ఒక్కసారిగా పెరిగింది.  బాల్కొండ 
నియోజకవర్గ అభివృద్ధిని పూర్తిగా గాలికి వదిలేశారని.. 
అభివృద్ధి పనులకు నిధులివ్వట్లేదని మాజీ మంత్రి, 
బాల్కొండ ఎమ్మెల్యే ప్రశాంత్​రెడ్డి ఆరోపించారు. ఈ 
నేపథ్యంలో ఆయన ఒకరోజు ‘కఠోర నిరాహార దీక్ష’ 
చేస్తానని ప్రకటించారు. అయితే బుధవారం తెల్లవా-
రుజామున ఆయన ఆయన ఇంటి చుట్టూ  పోలీసులు 
బందోబస్తు ఏర్పాటు చేశారు.

ఎమ్మెల్యే బయటకు వెళ్లకుండా హౌస్​ అరెస్ట్​ 
చేశారు. శాంతిభద్రతలకు విఘాతం కలుగుతుందనే 
నేపథ్యంలో ఈ చర్యలు తీసుకున్నామని పేర్కొన్నారు. 
దీనికి ఎమ్మెల్యే స్పందించారు. ప్రజాస్వామ్యబద్ధంగా, 
శాంతియుతంగా సమస్యల పరిష్కారం కోసం దీక్ష 
చేస్తుంటే కాంగ్రెస్ ప్రభుత్వానికి ఎందుకు అంత 
భయమని ఎమ్మెల్యే ప్రశ్నించారు. గృహనిర్బంధంలో 
ఉన్నప్పటికీ ఆయన తన నిరసనను కొనసాగించారు. 
ఈ సందర్భంగా ఆయన మీడియాతో మాట్లా డుతూ 
ప్రభుత్వంపై తీవ్రస్థా యిలో ధ్వజమెత్తారు.

ఎమ్మెల్యే ప్రధాన డిమాండ్లు ..

బీఆర్‌ఎస్‌ హయాంలో భీమ్​గల్​ ప్రజల కోసం 100 
పడకల ఆస్పత్రికి మంజూరు చేసి, 70 శాతానికి పైగా 

పనులు పూర్తి చేశామని.. మిగిలిన పనులను ఈ ప్రభు-
త్వం పట్టించుకోవడం లేదని వేముల ఆరోపించారు. 
గతంలో తాము ఎంతో శ్రమించి తీసుకొచ్చిన బస్‌ 
డిపోను కాంగ్రెస్‌ సర్కార్‌ మూసివేసిందని.. దానిని తక్ష-
ణమే పునరుద్ధరించాలన్నారు. సీసీ రోడ్ల కోసం రూ. 12 
కోట్లు  మంజూరు చేస్తే, మున్సిపల్ ఎన్నికల లబ్ధి కోసం 
కాంగ్రెస్‌ నేతలు కొబ్బరికాయలు కొట్టి పనులను కంకర 
వేసి వదిలేశారని.. ఇంటిగ్రేటెడ్ మార్కెట్‌ పనులు కూడా 
ఎక్కడికక్కడే నిలిచిపోయాయని పేర్కొన్నారు.

పోలీసులకు అంతా ఉత్సాహమెందుకు..

దీక్షకు ముందస్తు అనుమతి కోరినా, వేకువజామునే 
ఇల్లు  ముట్టడించి అరెస్ట్ చేయడం అప్రజాస్వామికమని 
ఎమ్మెల్యే ఆగ్రహం వ్యక్తం చేశారు. భీమ్​గల్​లో దీక్షా 
శిబిరాన్ని కూల్చేసి, టెంట్లు , ఫ్లెక్సీలు చించేయడం 
ప్రభుత్వ రాక్షసత్వానికి నిదర్శనమని ఆరోపించారు. 
మూడు నెలల్లో  ఆస్పత్రి తెరిపిస్తామని మున్సిపల్ ఎన్ని-
కల ప్రచారంలో హామీ ఇచ్చిన పీసీసీ అధ్యక్షుడు మహేష్‌ 
కుమార్‌ గౌడ్‌ ఐదు నెలలైనా ఎందుకు స్పందించడం 
లేదని నిలదీశారు. తనను ఇంట్లో  నిర్బంధించినా, జైల్లో  

పెట్టినా పోరాటాన్ని ఆపేది లేదని భీష్మించారు. భీమ్​
గల్​ అభివృద్ధి పనులు ఎప్పుడు పూర్తి చేస్తారో ప్రభుత్వం 
రాతపూర్వక హామీ ఇవ్వాలన్నారు. 

కార్యకర్తల అరెస్టు లతో ఉద్రిక్తత

భీమ్​గల్​ నిరాహార దీక్షకు మద్దతుగా నియోజకవర్గం-
లోని వివిధ మండలాల నుంచి బయలుదేరిన బీఆర్‌ఎస్‌ 
నాయకులను, కార్యకర్తలను పోలీసులు ఎక్కడికక్కడ 
గృహనిర్బంధాలు, అరెస్టు లు చేయడంతో ఉద్రిక్త వాతా-
వరణం నెలకొంది. శాంతియుతంగా నిరసన తెలపడా-
నికి వెళ్తున్న వారిని అడ్డు కోవడం ప్రజాస్వామ్య హక్కు-
లకు విరుద్ధమని, ప్రభుత్వం ప్రతిపక్షాల గొంతు నొక్కే 
ప్రయత్నం చేస్తోందని బీఆర్‌ఎస్‌ మాజీ ఎంపీపీ కమ-
లాకర్, ఇతర నేతలు ఆరోపించారు. ఒకవైపు సవాల్ 
ప్రతిసవాళ్లు , మరోవైపు అరెస్టు ల పర్వంతో బుధవారం 
బాల్కొండ నియోజకవర్గ వ్యాప్తంగా రాజకీయ వాతావ-
రణం ఉత్కంఠభరితంగా మారింది. అయితే అధికారం-
లో ఉన్నప్పుడు పనులు చేయకుండా ఇప్పుడు డ్రామాలు 
ఆడుతున్నారంటూ మాజీ డీసీసీ అధ్యక్షుడు మానాల 
మోహన్‌రెడ్డి ఎదురుదాడికి దిగారు.

బీఆర్‌ఎస్‌ చేసిన పాపాలే 
రాష్ట్రా నికి శాపాలు : మానాల
అక్షరటుడే, భీమ్​గల్: గత బీఆర్‌ఎస్‌ ప్రభుత్వం 
చేసిన పాపాలే నేడు తెలంగాణ రాష్ట్రా నికి శాపాలుగా 
మారాయని కాంగ్రెస్​ జిల్లా  మాజీ అధ్యక్షుడు 
మానాల మోహన్‌రెడ్డి తీవ్రస్థా యిలో ధ్వజమెత్తారు. 
బాల్కొండ ఎమ్మెల్యే వేముల ప్రశాంత్‌రెడ్డి భీమ్​గల్‌ 
అభివృద్ధిపై చెబుతున్నవన్నీ పచ్చి అబద్ధా లని ఆయన 
కొట్టిపారేశారు. పీసీసీ అధ్యక్షుడు మహేష్‌ కుమార్‌ 
గౌడ్‌ నాయకత్వంలో భీమ్​గల్‌ పట్టణాన్ని

 అన్ని రంగాల్లో  అభివృద్ధి చేసేందుకు కాంగ్రెస్‌ 
ప్రభుత్వం పూర్తిగా కట్టు బడి ఉందని స్పష్టం చేశారు. 
భీమ్ గల్‌లో వెజిటబుల్‌ మార్కెట్‌కు 2021లో, 
వంద పడకల ఆసుపత్రికి 2022లో శంకుస్థా పనలు 
చేశారని మానాల మోహన్‌రెడ్డి గుర్తుచేశారు. తర్వాత 
అధికారంలో ఉండి కూడా వాటిని ఎందుకు పూర్తి 
చేయలేదని వేములను ప్రశ్​నించారు. 

‘రాజకీయ’ రచ్చ..
బాల్కొండ నియోజకవర్గ 
పరిధిలోని భీమ్​గల్ ​ పట్ట ణ 
అభివృద్ధి అంశం కాంగ్రెస్, 
బీఆర్‌ఎస్‌ పార్టీల మధ్య తీవ్ర 
రాజకీయ దుమారానికి 
దారితీసింది. పట్ట ణ అభివృద్ధి పట్ల  
రాష్ట్ర  ప్రభుత్వం నిర్లక్ష్య వైఖరిని 
అవలంబిస్త ోందని ఆరోపిస్తూ  
బుధవారం ఒకరోజు నిరాహార 
దీక్షకు బాల్కొండ ఎమ్మెల్యే 
వేముల ప్రశాంత్‌రెడ్డి 
పిలుపునిచ్చారు.
� - అక్షరటుడే, భీమ్​గల్‌ (వేల్పూర్) 

  దీక్ష చేస్తా నని ఎమ్మెల్యే వేముల ప్రకటన..    హౌజ్​ అరెస్ట్​ చేసిన పోలీసులు 
  ఇంట్లో నే దీక్షకు దిగిన ఎమ్మెల్యే.. ప్రభుత్వంపై విమర్శలు  

  కాంగ్రెస్‌ నాయకుల ఎదురుదాడి   బాల్కొండ నియోజకవర్గంలో వేడెక్కిన రాజకీయం

భీమ్​గల్‌ అభివృద్ధిపైభీమ్​గల్‌ అభివృద్ధిపై

నిజాంసాగర్‌ను కాళేశ్వరం నీటితో నింపాలి
అక్షరటుడే, ​కోటగిరి 
: కాళేశ్వరం నీటితో 
నిజాంసాగర్ ప్రాజెక్టు ను 
నింపాలని, ఆ నీటిని 
విడుదల చేసి ఆయకట్టు  
రైతులను ఆదుకోవాలని 
డిమాండ్ చేస్తూ బీఆర్ఎస్ 
నాయకులు డిమాండ్​ 
చేశారు. కోటగిరి మండల 
కేంద్రంలో ఆ పార్టీ ఆధ్వర్యంలో మహాధర్నా నిర్వహించారు. అనంతరం మండల పరిషత్ 
కార్యాలయం ఎదుట నిరసన తెలిపి, తహశీల్దా ర్ గంగాధర్​కు వినతిపత్రం అందజేశారు. ​ఈ 
సందర్భంగా ఆర్టీసీ మాజీ ఛైర్మన్ బాజిరెడ్డి గోవర్ధన్ మాట్లా డుతూ.. తెలంగాణ ఏర్పాటు తర్వాత 
వర్షా లు పడినా పడకపోయినా సాగునీరు అందించాలనే సంకల్పంతోనే కేసీఆర్ కాళేశ్వరం 
ప్రాజెక్టు ను నిర్మించారని గుర్తుచేశారు. గతంలో నిజాంసాగర్ ప్రాజెక్టు  ద్వారా లక్షా పది వేల 
ఎకరాలకు నీరు అందేదని, ప్రస్తుత ప్రభుత్వ వైఫల్యం వల్ల కేవలం 60 వేల ఎకరాలకే నీరందే 
పరిస్థితి దాపురించిందని ఆవేదన వ్యక్తం చేశారు. ఈ కార్యక్రమంలో బాన్సువాడ నియోజకవర్గ 
పరిశీలకులు తోట ఆగన్న, రాష్ట్ర నాయకులు ఎలమంచలి శ్రీనివాస్, అంజిరెడ్డి, సుధాం నవీన్, తేల 
రవికుమార్, వల్లేపల్లి శ్రీనివాస్, రత్నకుమార్, మోరె కిషన్ పాల్గొ న్నారు.

ప్రతి ఇంట్లో నూ ఇంకుడు గుంత నిర్మించుకోవాలి
​అక్షరటుడే, బోధన్: 
వర్షపు నీటిని 
ఎక్కడికక్కడే ఒడిసిపట్టి, 
భూమిలోకి ఇంకేలా 
ప్రతి ఒక్కరూ బాధ్యతగా 
వ్యవహరించాలని 
మున్సిపల్ ఛైర్‌పర్సన్ 
తూము పద్మ 
పిలుపునిచ్చారు. కేంద్ర 
ప్రభుత్వ ప్రతిష్టా త్మక 
పథకం 'జల జీవన్ 
మిషన్ అభియాన్'లో 
భాగంగా.. స్థా నిక మున్సిపల్ కార్యాలయ ఆవరణలో వర్షపు నీటి సంరక్షణ, ఇంకుడు గుంతల 
ఆవశ్యకతపై ఈరోజు ప్రత్యేక అవగాహన కార్యక్రమం నిర్వహించారు. ​ఈ సందర్భంగా ఆమె 
మాట్లా డుతూ.. పట్టణ పరిధిలోని అన్ని ప్రభుత్వ కార్యాలయాలు, ప్రైవేట్​ సంస్థలు, విద్యాసంస్థలతో 
పాటు ప్రతిఒక్కరూ తమ ఇళ్లలో విధిగా ఇంకుడు గుంతలను నిర్మించుకోవాలని సూచించారు. 
ఈ కార్యక్రమంలో మున్సిపల్ ఛైర్‌పర్సన్‌తో పాటు మున్సిపల్ కమిషనర్ జాదవ్ కృష్ణ, పట్టణ 
కౌన్సిలర్లు , మున్సిపల్ సిబ్బంది, ఇతర అధికారులు పాల్గొ న్నారు.

వందశాతం ఎస్​ఐఆర్ ​నమోదు చేయాలి
​అక్షరటుడే,బోధన్: నియోజకవర్గంలో వందశాతం ఎస్ఐఆర్ నమోదు ప్రక్రియను పూర్తి 
చేయాలని ప్రభుత్వ సలహాదారు సుదర్శన్ రెడ్డి అధికారులను ఆదేశించారు. ​బుధవారం బోధన్ 
సబ్ కలెక్టర్ కార్యాలయంలో అధికారులతో ఆయన సమీక్షా సమావేశం నిర్వహించారు.  
ఎస్ఐఆర్ నమోదు, ఓటర్ మ్యాపింగ్, ఓటర్ ఆన్​లైన్​ ప్రక్రియలను త్వరితగతిన పూర్తి చేయాలని 
సూచించారు. నిర్దేశిత గడువులోగా బోధన్ నియోజకవర్గంలో వందశాతం నమోదు జరిగేలా 
చూడాలని అధికారులను ఆదేశించారు. ​ఈ కార్యక్రమంలో ​మున్సిపల్ ఛైర్‌పర్సన్ తూము పద్మ, ​
బోధన్ ఆర్డీవో విజయ కుమారి, ​మున్సిపల్ కమిషనర్ జాదవ్ కృష్ణ ​బోధన్ తహశీల్దా ర్ విఠల్,  
ఇతర అధికారులు పాల్గొ న్నారు.

అడ్మిషన్ అయిన ప్రతి విద్యార్థి యుడైస్ పూర్తి చేయండి
అక్షరటుడే, నిజామాబాద్​ అర్బన్​: 
ప్రభుత్వ జూనియర్ కళాశాలలలో 
చేరిన ప్రతి విద్యార్థి వివరాలను 
యుడైస్ ద్వారా కంప్యూటర్లలో 
నిక్షిప్తం చేయాలని డీఐఈవో 
రవి కుమార్ ప్రిన్సిపాళ్లను 
ఆదేశించారు. బుధవారం జిల్లా  
ఇంటర్ విద్య అధికారి కార్యాలయంలో ప్రభుత్వ కళాశాలల ప్రిన్సిపాళ్లతో సమావేశం 
నిర్వహించారు. అడ్మిషన్లను పెంచేందుకు ప్రిన్సిపాళ్లు ,  అధ్యాపకులు కృషి చేయాలన్నారు. 
10వ తరగతి పాస్ అయిన ప్రతి విద్యార్థి ప్రభుత్వ  కళాశాలలో చేరేలా ప్రణాళికాబద్ధంగా 
కృషి చేయాలని ఆదేశించారు.  ప్రభుత్వం కల్పిస్తున్న ఉచిత పాఠ్యపుస్తకాల పంపిణీ వెంటనే 
పూర్తి చేయాలని, ఇంకా అవసరమైతే పాఠ్యపుస్తకాలను తెప్పించేందుకు ఇంటర్ బోర్డు  
ద్వారా ప్రయత్నం చేస్తామని పేర్కొన్నారు. అలాగే కళాశాలలో మౌలిక సదుపాయాలను 
మెరుగుపరచాలని, విద్యార్థు ల సమస్యలను ఎప్పటికప్పుడు పరిష్కరించేందుకు ప్రిన్సిపాల్ 
లు కృషి చేయాలని ఆదేశించారు. ప్రిన్సిపాళ్లతో సహా అధ్యాపకులందరూ సమయపాలన 
పాటించాలని, విద్యార్థు లు కూడా సమయానికి కళాశాలకు రప్పించేందుకు తగిన చర్యలు 
తీసుకోవాలని జిల్లా  ఇంటర్ అధికారి అన్నారు.

భవన నిర్మాణానికి స్థల పరిశీలన
భీమ్​గల్‌, అక్షరటుడే: పట్టణంలో సబ్ రిజిస్ట్రా ర్ కార్యాలయం 
సొంత భవన నిర్మాణం కోసం స్థలాన్ని కాంగ్రెస్ నాయకులతో 
కలిసి తహశీల్దా ర్  బుధవారం పరిశీలించారు. అధికారులు 

మాట్లా డుతూ.. భీమ్​గల్‌లో సబ్ రిజిస్ట్రా ర్ కార్యాలయానికి 
సొంత భవనం ఏర్పడితే స్థా నిక ప్రజలకు మెరుగైన, 
వేగవంతమైన రిజిస్ట్రేషన్ సేవలు అందుబాటులోకి వస్తాయని 
అభిప్రాయపడ్డా రు. నాయకులు సురేందర్, జేజే నర్సయ్య, 
నాగేంద్ర బాబు, స్థా నిక కౌన్సిలర్ సందీప్ పాల్గొ న్నారు.

రైతుల కష్టా లు తెలిసిన 
ఏకైక వ్యక్తి పోచారం శ్రీనివాస్ రెడ్డి

అక్షరటుడే, కోటగిరి: రైతుల కష్టా లు తెలిసిన ఏకైక వ్యక్తి పోచారం 
శ్రీనివాస్ రెడ్డి అని పీసీసీ డెలిగేట్​ కూనిపూర్​ రాజారెడ్డి అన్నారు. 
ఉమ్మడి కోటగిరి మండల కేంద్రంలో ఆరు మండలాల కాంగ్రెస్ 
నాయకులతో కలిసి ఆయన విలేకరులతో మాట్లా డారు. ఎల్​నినో 
ప్రభావంతో వర్షా లు ఆలస్యమవుతాయని అధికారులు చెప్పినా, 
కొందరు రైతులు ఆరుతడి పంటలు వేయకుండా బోర్ల కింద వరి 
నాట్లు  వేశారని.. ప్రస్తుతం నీరందక ఇబ్బందులు పడుతున్నారన్నా-
రు. ​పంట మార్పిడి కోసం ఆరుతడి పంటలు వేస్తే అధిక లాభాలు 
ఉంటాయని ఆయన సూచించారు. ​ఎమ్మెల్యే పోచారం, రాష్ట్ర ఆగ్రో 
ఇండస్ట్రీస్ ఛైర్మన్ కాసుల బాలరాజ్ నిరంతరం రైతులతో, ఇరిగేషన్ 
అధికారులతో మాట్లా డుతున్నారని.. నిజాంసాగర్ నీటిని విడుదల 
చేసేందుకు చర్యలు తీసుకుంటున్నారన్నారు. ఏఎంసీ ఛైర్మన్ గాయ-
క్వాడ్ హన్మంత్, విండో ఛైర్మన్ కూచి సిద్దు , షాజి పటేల్, బర్ల మధు, 
శంకర్ పటేల్, నారోజి గంగారం, శంకర్ పాల్గొ న్నారు. 

ఎస్ఐఆర్ ప్రక్రియను వేగవంతం 
చేయాలి: అర్బన్ ఎమ్మెల్యే ధన్​పాల్

అక్షరటుడే, ఇందూరు: స్పెషల్ ఇంటెన్స్ రివిజన్ (ఎస్ఐఆర్) 
ప్రక్రియ వేగవంతం చేయాలని అర్బన్ ఎమ్మెల్యే ధన్​పాల్ సూర్య-
నారాయణ సూచించారు. నగరంలోని 28వ డివిజన్​లో ఎస్ఐఆర్ 
ప్రక్రియను పరిశీలించారు. ఎమ్మెల్యే మాట్లా డుతూ.. ప్రజాస్వామ్యం-
లో ఓటు హక్కు కలిగి ఉండడం ప్రతి ఒక్కరి బాధ్యత అన్నారు. 
కాబట్టి ఎన్నికల సంఘం నిర్వహిస్తున్న ఎస్ఐఆర్​లో ప్రతి ఒక్కరూ 
భాగస్వాములు కావాలన్నారు. ప్రధానంగా ఎన్యుమరేషన్ పత్రాల-
ను పూర్తిచేసి సంబంధిత బీఎల్​వోలకు అందజేయాలన్నారు. అనే-
కమందికి ఎన్యుమరేషన్ ​ ఫామ్ నింపడంలో గందరగోళం ఏర్ప-
డుతుందని, కావున ఓటర్లకు బీఎల్వోలు, పార్టీ బీఎల్​ఏలు సహ-
కరించాలని సూచించారు. ఎన్నికల సంఘం ఎస్ఐఆర్ ప్రక్రియ 
గడుపును ఈ నెల 24 నుంచి ఆగస్టు  3వ తేదీకి పొడిగించిందని 
ఎమ్మెల్యే తెలిపారు. కార్పొరేటర్లు  మల్కాయి మహేందర్, నాగోళ్ల 
లక్ష్మీనారాయణ, జ్యోతి మురళి, నాయకులు కిరణ్ పాల్గొ న్నారు.

కంటైనర్​ను ఢీకొన్న ఆర్టీసీ బస్సు..: డ్రైవర్​కు గాయాలు
అక్షరటుడే, కామారెడ్డి: 
ఆర్టీసీ బస్సు ముందు 
వెళ్తున్న కంటైనర్​ను 
ఢీకొంది. ఈ ఘటన 
భిక్కనూర్ మండలం 
జంగంపల్లి 44వ 
జాతీయ రహదారిపై 
చోటుచేసుకుంది. 
ప్రమాదంలో డ్రైవర్​
కు గాయాలయ్యాయి. 
కామారెడ్డి నుంచి 
జేబీఎస్​ వెళ్తున్న ఎక్స్​ప్రెస్ 
బస్సు ముందు వెళ్తున్న కంటైనర్​ను బలంగా ఢీకొంది. ఈ ఘటనలో బస్సు ముందుబాగం ధ్వంసం 
కాగా బస్సు డ్రైవర్ బాలయ్యకు తీవ్ర గాయాలయ్యాయి. వెంటనే అతడిని కామారెడ్డి జీజీహెచ్​కు 
తరలించారు. బస్సులో ఉన్న ప్రయాణికులకు ఎలాంటి ప్రమాదం జరగకపోవడంతో అందరూ ఊపిరి 
పీల్చుకున్నారు. ఘటనాస్థలికి చేరుకున్న పోలీసులు ట్రాఫిక్ క్లియర్ చేసి కేసు నమోదు చేసుకుని దర్యాప్తు 
చేస్తున్నారు. అతివేగమే ప్రమాదానికి కారణమని భావిస్తున్నారు.

సర్పంచ్ కుటుంబానికి మెండోరా 
సర్పంచ్ ఫోరం ఆర్థిక సాయం

అక్షరటుడే, మెండోరా: తాళ్ల రాంపూర్ గ్రామ 
సర్పంచ్ బెజ్జా రపు పావని కుటుంబాన్ని 
మెండోరా మండల సర్పంచులు పరామర్శించి 
ప్రగాఢ సానుభూతి తెలిపారు. మెండోరా సర్పం-
చుల ఫోరం తరఫున బాధిత కుటుంబానికి 
రూ.50,000 ఆర్థిక సహాయాన్ని అందజేశారు. 
బాధిత కుటుంబానికి అండగా ఉంటామని, ఈ 
క్లిష్ట సమయంలో ధైర్యంగా ఉండాలని సర్పంచు-
లు సూచించారు. 
ఈ కార్యక్రమంలో మెండోరా సర్పంచ్ ఫోరం 
అధ్యక్షుడు వేల్పూర్ శ్రీనివాస్, ఉపాధ్యక్షుడు 
బుట్టడి ప్రమోద్ కుమార్, సర్పంచులు నూతపల్లి 
శ్రీనివాస్, రవి నాయక్, రాజు, బాబా, కావ్య–
సతీష్, నరసవ్వ–మల్కేష్, బద్రి శ్రీనివాస్, 
డాబాడి ధనరాజ్, శ్యామల–ముత్యం తదితరులు 
పాల్గొ న్నారు.

ఇరిగేషన్ కార్యాలయం ఎదుట 
వాహన యజమానుల నిరసన
అక్షరటుడే, మెండోరా: పోచంపాడ్ ఇరిగేషన్ కా-
ర్యాలయం ఎదుట వాహన అద్దె బకాయిలు 
వెంటనే చెల్లించాలని డిమాండ్ చేస్తూ యజమా-
నులు గురువారం నిరసన చేపట్టా రు. తెలంగాణ-
వ్యాప్తంగా అద్దె వాహన యజమానులు చేపట్టిన 
సమ్మెలో భాగంగా పోచంపాడ్‌లో కూడా 
ఆందోళన నిర్వహించారు. కొన్నినె లలుగా అద్దె 
బకాయిలు చెల్లించకపోవడం, అద్దె చార్జీల 
పెంపు డిమాండ్‌పై ప్రభుత్వం స్పందించకపోవ-
డంతో సమ్మెకు దిగాల్సి వచ్చిందని వాహన 
యజమానులు తెలిపారు. 

మండలంలోని టీకారం తండాలో ​గతేడాది 
ఈ పాఠశాలలో 38మంది విద్యార్థు లు 

ఉండగా, సర్పంచ్, తండా పెద్దల చొరవతో ఈ విద్యా 
సంవత్సరం మరో 26మంది నూతనంగా చేరారు. 
వీరిలో 14 మంది విద్యార్థు లు ప్రైవేట్ పాఠశాలల 
నుంచి ప్రభుత్వ పాఠశాలలో చేరడం విశేషం. దీంతో 
మొత్తం విద్యార్థు ల సంఖ్య 64కు చేరింది. బడిలో పిల్లల 
సంఖ్య పెరిగినా, దానికి తగ్గట్టు గా కనీస వసతులు 
కల్పించడంలో మాత్రం అధికారులు ఘోరంగా 
విఫలమయ్యారు. 

ఒకే తరగతి గది..! 

​పాఠశాలలో ఒకటో తరగతి నుంచి ఐదో తరగతి వరకు 
ఉండగా, కేవలం ఇద్దరు ఉపాధ్యాయులు మాత్రమే 
బోధన అందిస్తున్నారు. నిబంధనల ప్రకారం ప్రతి 
తరగతికి ఒక ఉపాధ్యాయుడు ఉండాలి. కానీ ఇక్కడ 
ఇద్దరే ఉపాధ్యాయులు ఉండటంతో పాటు, 64 మంది 
విద్యార్థు లందరినీ ఒకే గదిలో కూర్చోబెట్టి పాఠాలు 
చెప్పాల్సి వస్తోంది. దీంతో ఒకే గదిలో వేర్వేరు తరగతుల 
బోధన సాగడం వల్ల చదువు అర్థం కాక విద్యార్థు లు, 

బోధించలేక ఉపాధ్యాయులు తీవ్ర ఇబ్బందులు 
పడుతున్నారు. ఉపాధ్యాయులపై నమ్మకంతో తమ 
పిల్లలను చేర్పించామని, కానీ ఒకే గదిలో అందరినీ 
ఉంచడం వల్ల పిల్లల చదువు దెబ్బతింటుందని 
తల్లిదండ్రులు ఆవేదన వ్యక్తం చేస్తున్నారు. 

తాగునీటి కోసం తండ్లా ట! 

​బడికి వచ్చే విద్యార్థు లకు కనీసం తాగునీటి వసతి కూడా 
లేదు. మిషన్ భగీరథ నీళ్లు  సరిగా రాకపోవడంతో, 
విద్యార్థు లు ప్రతిరోజూ తమ ఇళ్ల నుంచే ప్లాస్టి క్ బాటిళ్లలో 
నీటిని తెచ్చుకుంటున్నారు. మిషన్ భగీరథ నీళ్లు  వస్తే 
కేవలం కాలకృత్యాలకే వాడుకోవాల్సి వస్తోందని, 

తాగడానికి మాత్రం ఇంటి నీళ్లే దిక్కవుతున్నాయని 
విద్యార్థు లు ఆవేదన వ్యక్తం చేస్తున్నారు. కేవలం టీకారం 
తండాలోనే కాకుండా, మండలంలోని సముందర్ 
తండా, బూర్గు పల్లి, సర్దా ర్ తండా, రతన్ సింగ్ తండా 
పాఠశాలల్లో నూ ఇదే పరిస్థితి ఉంది. మిషన్ భగీరథ 
నీళ్లు  రాకపోవడంతో ఆయా పాఠశాలల పిల్లలు కూడా 
ఇళ్ల నుంచే తాగునీరు తెచ్చుకుంటున్నారు. ఇప్పటికైనా 
ఉన్నతాధికారులు స్పందించి పాఠశాలకు అదనంగా 
మరో ఉపాధ్యాయుడిని కేటాయించాలని, తక్షణమే 
మరుగుదొడ్ల నిర్మాణం చేపట్టి, తాగునీటి సమస్యను 
శాశ్వతంగా పరిష్కరించాలని విద్యార్థు లు, వారి 
తల్లిదండ్రులు కోరుతున్నారు.

ప్రతిఒక్కరూ ఎన్యుమరేషన్​ ఫారం నింపాలి 
అక్షరటుడే, ఎల్లా రెడ్డి: రాబోయే 
ఎన్నికలలో అర్హు లైన ఓటర్లం-
దరూ ఓటు హక్కు  వినియో-
గించుకునేలా ఎస్​ఐఆర్​ కార్య-
క్రమాన్ని బాధ్యతగా నిర్వహిం-
చాలని ఆర్డీవో ప్రభాకర్ 
అన్నారు. ఎల్లా రెడ్డి మున్సిపాలి-
టీ పరిధిలోని వార్డుల్ లో  చేపడు-
తున్న ‘సర్’ కార్యక్రమాన్ని 
తనిఖీ చేశారు.  ఆయన మాట్లా -
డుతూ ప్రతిఒక్కరూ ఓటు 
హక్కును వినియోగించుకోవా 
లని, అందుకు ఓటరు జాబితాలో పేరు నమోదు తప్పనిసరి అని అన్నారు. గ్రామాల్లో  ఇంటింటికీ వెళ్లి 
18 ఏళ్లు  పైబడిన వారి వివరాలు సేకరించి ఓటరు నమోదు చేసే పనిని అధికారులు త్వరగా పూర్తి 
చేయాలని ఆదేశించారు. ఓటు నమోదు ప్రక్రియలో ఎలాంటి ఇబ్బందులు ఉన్నా వెంటనే పరిష్కరించా-
లని సూచించారు. ఎల్లా రెడ్డి డివిజన్ పరిధిలో 28,503 ఓట్లు  ఉన్నాయని, ఇందులో ఇప్పటికే 
65శాతం ఎన్యుమరేషన్​ నమోదు పూర్తయిందని ఆయన తెలిపారు. ఈ కార్యక్రమంలో ఆర్డీవోతో 
పాటు మున్సిపల్ కమిషనర్ జీవన్, వార్డ్ కౌన్సిలర్లు ,  సిబ్బంది పాల్గొ న్నారు.

​మరుగుదొడ్లు  లేవు..  

​ఈ పాఠశాలలో చదువుతున్న 64 మంది విద్యార్థు ల్లో  32 మంది బాలికలు, 32 మంది బాలురు ఉన్నారు. 
అయితే పాఠశాలలో మరుగుదొడ్ల సౌకర్యం లేకపోవడంతో విద్యార్థు లు తీవ్ర ఇబ్బందులు పడుతున్నారు. 
బహిరంగ ప్రదేశాలకే వెళ్లాల్ సి వస్తోందని వాపోతున్నారు. ముఖ్యంగా బాలికలు తీవ్ర ఇబ్బంది పడుతూ.. 
అత్యవసర పరిస్థితుల్లో  పాఠశాల వదిలి ఇళ్లకు వెళ్లాల్ సి వస్తోంది. 

ప్రభుత్వ పాఠశాలల్లో  సకల వసతులు 
కల్పించి, ప్రైవేటుకు దీటుగా నాణ్యమైన 
విద్యను అందిస్తా మన్న ప్రభుత్వ 
అధికారుల మాటలు క్షేత్రస్థా యిలో నీటి 
మూటలుగానే మిగిలిపోతున్నాయి. 
పెద్దకొడప్​గల్​ మండలంలోని టీకారం 
తండా ఎంపీపీఎస్ పాఠశాల 
విద్యార్థు లను అనేక సమస్యలు 
వెంటాడుతున్నాయి. 
� – అక్షరటుడే, పెద్దకొడప్‌గల్

ఊపిరాడని చదువులు..
  ఒకే గదిలో 64 మంది విద్యార్థు లు..    చదువుకునేందుకు అష్ట కష్టా లు..    పెచ్చులుడిన పాఠశాల భవనం    భయంభయంగా బోధిస్తు న్న ఉపాధ్యాయులు


